
халқаро ислом академияси. 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com


6 

М У Н Д А Р И Ж А  

07.00.00 – ТАРИХ ФАНЛАРИ 

Hamroyev Asliddin Umed o‘g‘li 
“GULSHANUL MULUK” (“SHOHLAR GULSHANI”) ASARI – MANG‘ITLAR HUKMRONLIGI DAVRI 
MUARRIXLIGI NAMUNASI  ...........................................................................................................................  13-18 

Ҳайитов Умед Яҳёевич 

Худойназаров Фахритдин Хаитович 

ТЕХНОЛОГИЯЛАРНИНГ ИҚТИСОДИЙ АҲАМИЯТИ .................................................................. 121-127 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

TIPOLOGIK TAHLIL - KOMPOZITSIYA VA JANR (TARIXIY ASARLAR MISOLIDA) 
 

Annotatsiya. Maqolada To‘maris, Janna d’ Ark haqidagi asarlarning qiyosiy-tipologik tahlillari binar, trinar 
usullar yordamida amalga oshirilgan. Bunda tarixiy voqea, tarixiy shaxs haqidagi ma’lumotlar yillar davomida xalq 
og‘zaki ijodida sintezlashib, evolyusion taraqqiyotni bosib o‘tishi natijada bo‘lib o‘tgan voqea ishtirokchilari tasviri 
badiiylashib folklorizmning qator jihatlari bilan omuxtalashib ketishi ilmiy isbotlangan. Maqolada ob’ekt qilib 
olingan roman va qissaning ma’lum jihati tahlili, mazkur personajlarga asos bo‘lgan real voqelik, obrazlarning 
badiiy ifodasi, badiiy asarlar strukturasini o‘zaro qiyosiy tahlil etish orqali har bir obrazning o‘xshash va farqli 
tomonlarini aniqlash asosiy maqsad qilib olingan. Bu esa yangi davr milliy adabiyoti saviyasini belgilashda 
umuminsoniy tamoyillarga suyanishni, o‘zbek adabiyotida qadimdan yuksak badiiy asarlar yaratilganini 
isbotlashni, uning mumtoz namunalarini jahon ommasiga tavsiya etilishini kun tartibiga olib chiqqan. 

tahlil. 

TYPOLOGICAL ANALYSIS - COMPOSITION AND GENRE (IN THE EXAMPLE OF 
HISTORICAL WORKS) 

 
Abstract. The article provides a comparative typological analysis of works about Tumaris, Joan d’ Arc using 

binary, ternary methods, and it was scientifically proven that evolutionary development took place when 
information about the historical event and historical figure was synthesized for many years in oral art and as a 
result, the image of historical figures was enriched and mixed with a number of aspects of our folklore. The main 
purpose of the e article is to identify the similarities and differences of each image through the analysis of works, 
the reality on which these characters are based the artistic expression of images, a comparative analysis of the 
structure of the work. This led to the necessity of relying on universal principles in determining the level of national 
literature of the new period, to prove that Uzbek literature has long been a work of art , to recommend its classics 
to the world community. 

Аннотация. В статье приведен сравнительный типологический анализ произведений о Тумарисе, 

Milliy adabiyot rivojlanishi, yozuvchi mahoratining oʻsib borishida, asosan, milliy 

oʻzlikni anglash, milliy anʼana va novatorlik, boshqa adabiyot va asarlar taʼsiri hamda 

tipologiyaning oʻrni katta ahamiyatga ega. Adabiyotshunoslikdagi mazkur uch xususiyat 

orasida tipologiya, adabiy asarlarning tipologik tahlili oʻziga xosligi bilan ajralib turadi. Zero, 

“Tipologiya – vaqt va manzil, davr va zamondan qatʼiy nazar, turlicha yaqin va uzoqlikdagi turli 

adiblarning ijodi va milliy adabiyotlar aro: dunyoqarash, irq, din, taraqqiyotga bogʻlanmagan 

ravishda zohir topuvchi, taʼsir rol oʻynamagan holda badiiy tafakkur xosliklarida ijodiy metod, 

yoʻnalish, oqim, ijod tipi va uslubidan tortib, har bir alohida sanʼatkor ijodida dunyo va insonni 

koʻrish hamda ularni badiiy aks ettirish masalalarida namoyon boʻluvchi yaqinlik, oʻxshashlik, 

muqobillik, hamohanglik, ayniyatdoshlikdir” (7, 6). Akademik B.Nazarovning yuqoridagi 

mulohazalaridan kelib chiqib, Toʻmaris va Janna dʼ Ark haqidagi badiiy asarlarning ikki (binar) 

va uch (trinar) tomonlama tahlilini amalga oshirish, mazkur personajlarga asos boʻlgan real 

voqelik, obrazlarning badiiy ifodasi, asarning tuzilishini oʻzaro qiyosiy tipologik tahlil etish 

orqali har ikkala obrazning oʻxshash va farqli jihatlarini aniqlash muhim sanaladi. Chunki 

Gerodotning “Tarix” asaridagi “Toʻmaris” tarixiy rivoyati, “Oysuluv” dostoni, M. Tvenning 

“Janna dʼ Ark” romanining yonma-yon qoʻyilishi oʻzbek va ingliz adabiyotini jahon 

adabiyotining tarkibiy qismi sifatida koʻrishni taqozo etadi. Bu esa tadqiqotimizda yangi davr 

milliy adabiyoti saviyasini belgilashda umuminsoniy tamoyillarga suyanishni, oʻzbek 

adabiyotida qadimdan yuksak badiiy asarlar yaratilganini isbotlashni, uning mumtoz 

namunalarini jahon ommasiga tavsiya etishni kun tartibiga olib chiqadi. Bunda tadqiqotchi ikki 

xalq madaniyati, sanʼati, dunyoqarashi, turmush tarzini bilishi muhim boʻlib, “trinar 

tipologiyada binar tipologiyada koʻrilmagan jihatlar – mushtarakliklar ochilishi, hatto paydo 

boʻlishi mumkin”ligini anglashi muhim hisoblanadi. (6, 80). 

Sharq, xususan, turkiy-oʻzbek adabiyotida ham Toʻmaris obrazi oʻz oʻrniga ega. Qadimgi 

yunon manbalaridan bizgacha etib kelgan tarixiy rivoyatning ildizlari oʻzbek xalq ogʻzaki 

ijodida ham uchraydi. Xususan, Toʻmaris tarixiy rivoyatidagi mavzu va gʻoya, syujet va 

kompozitsiya oʻxshashligini “Oysuluv” dostonida uchratish mumkin (8). Buni oʻz vaqtida olim 

Xodi Zarif ham eʼtirof etgan (3, 36-38). Komil Imomov esa “Oysuluv” tarixiy dostoni, uning 

voqealari “Toʻmaris”ga oʻxshab ketadi. Shunga qaramasdan “Oysuluv” “Toʻmarisning aynan oʻzi 

emas”, degan fikrni aytadi (4, 100-101). 

Darhaqiqat, “Toʻmaris” janr jihatdan tarixiy rivoyat boʻlib, unda real tarixiy shaxslar 

(Toʻmaris, Kir, Krez, Sparganis), tarixiy joy, daryo (Midiya, Kaspiy (Kaspiy)ning Sharqiy tomoni, 

massagetlar yurti, Araks) va forslarning eramizdan oldingi 529 yilda Markaziy Osiyo tomon 

amalga oshirgan harbiy urushi, Kirning oʻlimiga sabab boʻluvchi tarixiy jang aniq bayon 

qilingan. Massagetlarning turmush tarzi (massagetlar turmush tarzi hozir mavjud emas yo 

tarixiga oid, shuning uchun shunday yoziladi) ham, Toʻmarisning oʻz kulti boʻlgan Quyosh 

nomiga qasam ichishi ham tarixiylik kasb etadi. 

“Oysuluv” epik dostoni esa kompozitsion jihatdan murakkabroq asar boʻlib, mavzusi 

ishqiy-sarguzashtga asoslanadi. Murakkabligi shundaki, dostonda ichki makon va zamon 

kategoriyasi oʻta tigʻiz berilgan. Natijada uzoq yillik urush fojiasi qisqa satrlar mazmuniga 

singdirib yuborilgan. Bu esa voqelikni teran anglash, tushunish, jiddiy mushohada etishda biroz 

qiyinchiliklar tugʻdiradi. Buni quyidagi parchada kuzatish mumkin: “Eron bilan Turon 

podsholari qadimdan bir-biri bilan taraf ekan. Goʻroʻgʻlining ham Eron podsholari bilan taraf 

boʻlgani qadimdan meros ekan. U zamonlarda Eronda Doro degan podsho boʻlar ekan. Doro Turon 

mamlakatiga yovlab kelib elni talab, togʻda, yaylovda qoʻnib yotgan elga tashvish solib, odamlarni 

uy-oʻtovi bilan, suri-galasi bilan, echki-takasi bilan, qoʻzi-qoʻchqori bilan – jami davlati bilan oʻlja 

olib, Eronga haydab ketar ekan. Turon podshosi xabar topganda, ortidan quvib borib, goh choʻlda, 

goh togʻda urush qilib yengsa, bogʻanagʻi elni haydagan moli bilan olib qolar ekan; engilsa, 

Doroning askarlari Eronga haydab ketar ekan. Odamlarni qul qilib sotar ekan, oʻlja mollarni 

amal-amaliga qarab boʻlar ekan (8, 7). Keltirilgan parcha asar syujetida ekspozitsiya vazifasida 

kelib, unda Turon va Eron mamlakatlarining uzoq tarixida kechgan qator voqealar, xalq 

boshidan kechirgan fojialar umumlashma tarzda berilgan. Bu orqali baxshi tinglovchi qalbida 

oʻz vatani, tarixi, oʻz xalqi qismatiga nisbatan mehr uygʻotadi. 

Keyin oʻrinlarda esa umumiy voqea, umumiy tarix aniq voqea va individual tarixga 

aylana boradi: “Turon mamlakatida Oysuluv degan alp bir xotin podsholik qilar ekan, koʻp suluv 

ayol ekan. Buning suluvligiga Iram bogʻi parilarining ham rashki kelar ekan. Oysuluvning olp bir 

oʻgʻli bor ekan, otini Kunbotir der ekan. Oysuluv podshoning lashkarboshisi oʻzining oʻgʻli Kunbotir 

ekan”(8, 7). 

Mazkur parchada biz qadimgi xalqimizning badiiy-estetik qarashlari hozirgidan tubdan 

farq qilishini kuzatishimiz mumkin. Oysuluv ismli goʻzal, uning chiroyiga parilar ham rashk 

qiladigan ayol, undagi nafislik, nazokat bilan birga alplik xususiyati nuqtai nazaridan bir 

obrazga nisbat berilgan. Bu, avvalo, qadimda goʻzallik va alplik bir oʻzakka ega boʻlganini 

bildiradi. Ikkinchidan, personajlarning ismlari ham Oysuluv, Kunbotir boʻlib, turonliklarning 

eʼtiqodiy tushunchasidan kelib chiqqan. Uchinchidan, esa mamlakatda boshqaruv (ona – 

podsho, oʻgʻli – lashkarboshi) sulolaviy ekanligiga ishora bor. Toʻgʻri, dostonda bu darajaga 

Kunbotir oʻz kuchi va jasorati bilan erishganiga ishoralar mavjud, lekin sulolaviy boshqaruvga 

amal qilingani ham manbada eʼtirof etilgan (8,9). Toʻrtinchidan, dostonning aynan shu erida 

“Toʻmaris” tarixiy rivoyatiga nisbatan oʻxshashlik kuzatiladi. Xususan, Eron qoʻshinining 

Toʻmaris boshqaruvidagi mamlakatga bostirib kirishi, unga ham soxta muhabbat izhor qilinishi, 

Doro qoʻshinini ham ayol boshchiligidagi qoʻshin yengishi fikrimiz isboti boʻla oladi. Demak, 

yuqoridagilardan kelib chiqib, Toʻmaris voqeasi evolyutsion taraqqiyot davomida jiddiy 

oʻzgarishlarga uchrab, xalq orasida badiiylashgan shaklda yashab kelgan, deyish mumkin. 

“Xullas, kishilik jamiyatining tobora oʻzgarib, maʼnaviy jihatdan oʻsib borayotganini faqat tarix 

emas, unga uzviy bogʻlangan adabiyot ham, yangi-yangi adabiy qahramonlari ham koʻrsatib 

turibdi. Adabiyotning gʻoyaviy mazmundagi oʻzgarishi uning shaklini ham oʻzgartirmay 

qolmaydi” (5,10). Shu maʼnoda Toʻmaris haqidagi tarixiy rivoyat ham oʻzining tarixiy 

taraqqiyoti davomida oʻzgarishga uchragan hamda yangi shakl va mazmundagi dostonga asos 

boʻlgan. Toʻgʻri, adabiy-tarixiy jarayon doimiy harakatdagi voqelik boʻlib, unda anʼana va 

novatorlik masalasi yetakchilik qiladi. Shuning uchun “Oysuluv” dostonida biz, avvalo, Ergash 

Jumanbulbulga mansub Qoʻrgʻon (Nurota) dostonchilik maktabiga xos ishqiy-sarguzashtlik, 

asarlarning hajman kichikligi, mifik syujet elementlarining qoʻllanishini kuzatishimiz mumkin. 

Lekin doston bayonida bir syujet chizigʻidagi voqealarni toʻxtatib, ikkinchisiga oʻtishda xalq 

ertaklari yoki boshqa dostonlarda uchraydigan “Endi gapni boshqa yoqdan eshiting” (8, 10, 15, 

20) qabilidagi jumla bilan syujet bogʻlanishini anʼanaviy kompozitsion qurilish unsuri deyish 

mumkin. Oftob oyim Kunbotirni koʻrib, uni sevib qolishi va unga ozodlikni taklif qilishi, otga 

tutatqi berishi, zindondan ot yordamida chiqishi kabi oʻrinlarda “Alpomish” dostonidagi Tovka 

oyim va Alpomish munosabatlaridagi aynanlik koʻrinadi. Xususan, “Alpomish”da 

Toychaxonning zindonida yotgan Alpomish suyakdan yasagan chanqovuzdan chiqqan kuyni 

eshitib, uni yasagan Alpomishni izlab kelib, “bir soʻz aytib turgan ekan: 

Sizga qurbon bu mening shirin jonim, 

Zindon ichida gʻarib boʻlgan mehmonim, 

Men bildim, yangitdan soʻrab turaman, 

Sizni bilib men ham xizmat qilaman… 

Zindondan chiqarsam, nimam boʻlasan?”(2, 226) 

Mazkur parcha va undan keyingi oʻrinlarda Tovka oyimning dil soʻzlari berilar ekan, 

baxshi Alpomish chiroyi dushman qizining xizmatkor yollab, lahm kavlatib, zindondagi 

Alpomishni qutqarishga undagan kuch – muhabbat deya izohlanadi. Aynan shunday jihatni biz 

Oftob oyim obrazida ham kuzatamiz. U ham Kunbotir yotgan zindon ogʻziga yashirin ravishda 

keladi-da gap orasida shunday deydi: “ – Toʻram! tulpordan, yarogʻ-aslahadan anjomdan 

gʻam yemang, kunda bir qoʻy, ikki qoʻydan gʻam kam yemang. minadigan tulpor otingizni yov-

yarogʻ asbobingizni — barini Doro podsho mening otamga bergan. … oqshom otam lashkariga 

bosh boʻlib urushga joʻnaydi. U ketgan soʻng, men sizni zindondan chiqarib olsam, menga nima 

boʻlasiz?” (8,17-18) Toʻmaris haqidagi tarixiy rivoyatda bu kabi oʻrinlar uchramaydi. Biroq har 

qanday tarixiy voqea ham ogʻizdan ogʻizga oʻtib, badihagoʻylik jarayonida jiddiy badiiy ishlovga 

uchraydi. Shu maʼnoda “Oysuluv” dostoniga ham xalq eposlariga xos qator anʼanalar ham joriy 

etilgan. Albatta, bu, avvalo, baxshilarga doston tinglovchilar tomonidan qoʻyilgan talab va 

maqsaddan hamda baxshilarning doston kuylash asnosidagi imrovizatsiyasi natijasida yuzaga 

kelgan. Qolaversa, Toʻmaris jasorat koʻrsatgan urush bilan doston yozib olgan davr oʻrtasida 

kechgan zamonlar ham voqeaning evolyutsion darajada oʻzgarib, asliyatdan uzoqlashishga 

sabab boʻlgan boʻlishi mumkin. Tahlilning shu erida trinar tahlilning gorizontal emas, balki 

vertikal usulini ham kuzatish kerak boʻladi. Aniqroq aytganda, “Oysuluv” va “Alpomish” 

dostonlarining bir-biriga munosabatida gorizontallik, yondoshlik mavjud. Ammo “Tarix” va 

“Oysuluv” asarlarida vertikallik yetakchlik qiladi. “Alpomish”da voqea va uning ishtirokchilari 

nutqi, ichki kechinmalari aniq va teranroq ifodalansa, “Oysuluv”da nasriy yoʻlda qisqaroq bayon 

qilinadi. Gerodotda esa Kirning massagetlar yurtiga yurishi bilan bogʻliq tarixiy bayon boʻlgani 

uchun shunday yoʻl tutilgan (9). 

M.Tvendan keltirgan tasvirda roviy yigirma-oʻttiz yillik voqeani, “Oysuluv” dostoni 

ekspozitsiyasidagi tasvirda esa nisbatan katta vaqtda kechgan voqealar tigʻizlashtirilgan. Har 

ikkala asarda ham kompozitsiyadagi ichki vaqtni qisqa vaqt ichida, syujetni tigʻizlikda aks 

ettirish mualliflarga asosiy voqealar genezisini teranroq tushunishga, shu bilan birga 

oʻquvchini ham shunga tayyorlashga yordam bergan. 

Bundan tashqari, Mark Tvendan keltirilgan parchada furiya detali boʻlib, u mifik obraz 

sanaladi. Furiya yovuzlik timsoli, kishilarni aybsiz aybdor boʻlish orqali jazolovchi, hammaga 

qahr-gʻazab sochuvchi, vayronalik olib keluvchi qudrat sifatida berilgan. Yozuvchi roviy tilidan 

mamlakat fuqarolar boshiga tushgan fojia, oʻlimni furiya orqali ifodalagan. Shunga oʻxshash 

mifik obrazni biz “Oysuluv” dostonidagi dev timsolida koʻrishimiz mumkin. U ham odamlar 

boshiga oʻlim, yurtga buzgʻunchilik olib keladi. Qizigʻi, bu erdagi devlar Doro qoʻshini tarkibida 

boʻlib, ular arxaik miflar kabi oʻziga mustaqil, butun insoniyatga yovuzlik qiladigan emas, balki, 

Doroga yaxshilik qilib, uning dushmanlariga qarshi kurashuvchi devlar ekanligi, dostondagi 

mifik tafakkur ildizlari yangi davr mifiga aloqador ekanligini isbotlaydi. Shuningdek, mazkur 

devlar qirq ming deb keltiriladi. Devlarning soni shartli boʻlib, qirq soni sehrli raqamlar 

silsilasida oʻziga xos mustahkam oʻringa ega. Lekin ularning odamga boʻysunishi va Oysuluvdan 

engilishida Oysuluv va Kunbotir devni ham boʻysundira oladigan mifik qudratga ega obrazlar 

ekanligiga ishora qilingan. Natijada syujet voqealarining badiiy taʼsirchanligining ortishi, 

Oysuluv timsolida inson qudratini ulugʻlashga xizmat qilgan desak mubolagʻa boʻlmaydi. 

Paladinlar haqidagi lavhada ham shunga yaqin xususiyat uchrashi ikkala asarning poetikasidagi 

uygʻunlikni koʻrsatadi. 

Shu oʻrinda taʼkidlash lozimki, “Oysuluv” dostoni oʻzi xalq ogʻzaki ijodi namunasi boʻlgani 

holda, undagi mifiklik, xususan, personajlarning devlar bilan olishuvi Kunbotir va Oysuluv 

lashkarlariga taʼsir etishida Janna dʼArk haqidagi romanda Fransiyaning oʻn ikki afsonaviy 

qahramonlari bajargan badiiy-estetik funksiyasini amalga oshirgan deyish mumkin. Mark Tven 

fransuzlarning oʻn ikki afsonaviy qahramonlari (Buyuk Karl izdoshlari, paladinlar) haqida 

bayon qilayotib, personajlarning xayolida oʻsha voqealarni qayta jonlantirish orqali, ular 

qalbida oʻz oʻtmishidan ruhlanish, vatanparvarlikning shakllanishiga hissa qoʻshadi: “we saw 

each detail pass before us of that most stupendous, most disastrous, yet most adored and glorious 

day in French legendary history” (1, 30). (Fransiyaning bizdan oldin eng ahamiyatsiz, eng xavfli, 

biroq, mashhur va sharafli boʻlgan afsonaviy tarixining eng mayda detallargacha koʻrar edik). Bu 

esa yosh Janna va uning ikki dugonasi, xususan, mazkur voqealarni bayon etgan roviy — Lui de 

Kontga jiddiy taʼsir etadi. Chunki ular yurtiga ham tashqi dushman, inglizlar bostirib kirgan, 

bunda ularga Burgund gersogligi yordam bergan, butun xalq azob va qoʻrquvda edi. 

Fransiyaning oʻtmishdagi afsonaviy qahramonlari, xususan, paladinlar jasorati orqali bolalarda 

uygʻongan milliy ozodlik tuygʻusi, Fransiyani qaytadan ozod va obod mamlakat sifatidagi azaliy 

orzusiga etishishga undaydi. Paladinlar aslida mustaqil Fransiya davlatchiligini tashkil etishda 

qirol Buyuk Karlga sadoqat bilan xizmat qilgan vatan himoyachilari hisoblanadi. Bayonda 

muallif vatanga sadoqatli odamlar zarurligi va ularning jasorati xalq orasida mavjudligiga 

ishora qilgan. 

“Oysuluv” dostonidagi dev obrazi va “Janna dʼ Ark” romanida ajdarho mifik obrazlar 

boʻlib har ikkala asarda ham oʻziga xos vazifani bajargan. Masalan, dostonda Oysuluvning devlar 

bilan kurashib, ularni yengishi timsolida ezgu niyatli insonlarni qora niyatli, mavhum 

maxluqlar, kishilarga yomonlik olib keluvchi devlardan xalos boʻlish qudrati borligini 

koʻrsatgan. Mark Tven romanida esa ajdarhoning dahshatini koʻrib ulgʻaygan bolalar qalbida, 

shuurida olamni mifik-moʼjizaviy koʻrish, anglash istagi borligini ochib bergan: In fact, one was 

still living in there in our own time. It was as long as a tree, and had a body as big around as a 

tierce, and scales like overlapping great tiles, and deep ruby eyes as large as a cavalierʼs hat, and 

an anchor-fluke on its tail as big as I donʼt know what, but very big, even unusually so for a dragon, 

as everybody said who knew about dragons.(1, 13-14) (Aslida ulardan biri hali ham bizning 

davrimizda yashayotgan edi. Uning boʻyi daraxtdek uzun boʻlgan, katta tanasi esa bochkaga 

oʻxshardi, koʻzlari – chavandozning shapkasidek katta, kattaqonli, tanasidagi qoplamalari ulkan 

sopol qoplamaga mengzardi, ikkiga ayrilgan, ilmoqqa oʻxshash dumi shu qadar ediki, uni ajdarho 

haqida koʻp narsa biladiganlar ajdarho uchun noodatiy darajada ulkan deyishardi). 

“Janna dʼArk”, “Toʻmaris” “Oysuluv” asarlarida yurt ozodligi, dushmanga qarshi kurash 

gʻoyasi mavjud boʻlib, romanda dushman tomonidan bosib olingan, xarobazorga aylantirilgan 

yurtni ozod qilish, kishilar qalbida kelajakka ishonch uygʻotish, fojiaga qarshi xalq qalbida 

nafrat, gʻazabni qayta shakllantirish, yosh avlodni xalq ogʻzaki ijodi namunalarida kuylangan 

qadimgi milliy qahramonlar, diniy-mistik personajlardan ruhlantirishga intilish koʻzga 

tashlansa, rivoyat va dostondagi voqealarda esa ozod, erkin yashayotgan kishilar oʻz yurtlariga 

bostirib kirgan forslarga qarshi mardonavor kurashadi. Bunda mualliflar boʻysunmas, ruhan 

ozod xalq bilan ruhi singdirilgan, mamlakat talangan xalqni qayta uygʻonishini qalamga olgan. 

Shu maʼnoda roman va tarixiy rivoyat oʻrtasida katta farq bor. Doston ham tarixiy voqeani 

badiiy ifodalashda badiiy toʻqima, anʼanaga katta oʻrin ajratilgani bilan boshqa asarlardan 

ajralib turadi. Lekin inglizlarning Fransiyaga bostirib kirishi va bunda uzoq kutilgan qahramon 

Janna timsolida kelishi va xalqni ozodlikka boshlab borishi, forslarning Turon hujumi va bunda 

Turon malikasi boshchiligidagi xalqning mardonavor jangi oʻrtasida oʻzaro oʻxshashlik mavjud. 

Xulosa. Tarixiy-ijtimoiy hayotda, oʻz navbatida adabiyotda ham, ayol qahramonlar 

nisbatan kamroq boʻladi, lekin Toʻmaris va Janna dʼArklar tarixiy shaxs sifatida oʻz yurti, Vatani 

ozodligi uchun jasorat koʻrsatgan ayol yoʻlboshchilar edi. Ular haqida yaratilgan tarixiy asar 

tipologik hodisa sifatida oʻzaro qiyosga muhtoj boʻlib, mazkur muammoni oʻzbek va ingliz 

adabiyotshunosligi misolida amalga oshirishga harakat qildik. Bunda tipologiyaning ijtimoiy 

shart-sharoitlarini asarning gʻoyaviy-falsafiy mazmuniga taʼsiri, tarixiy asos boʻlgan 

voqealarning ijodkorlar tomonidan badiiy ifoda etishdagi oʻxshash va farqli jihatlar, Toʻmaris 

haqidagi adabiyotlarning oʻzaro qiyosiy tahlil orqali esa badiiy evolyutsiyani ochib berildi. 

